
ABŞ	Əmək	Nazirliyi	

2019‐cu	İldə	Uşaq	Əməyinin	Ən	Pis	Formaları	Haqqında	Raport			
 
Azərbaycan 
 
Azərbaycan 2019‐cu ildə uşaq əməyinin ən pis formalarını aradan götürmək yolundakı səylərdə 
minimal inkişaf qeyd edib. Hökumət əlil şagirdlərin təhsilə yiyələnmək imkanlarını yaxşılaşdırmaq 
məqsədilə, valideynlerin inklüsiv xidmətlər haqqında daha çox maarifləndirilməsi və təhsil 
müəssisələrinin direktorları ilə müəllimləri üçün inklüsiv metodlar sahəsində təlim təşkil edilməsi 
daxil olmaqla bir sıra tədbirləri həyata keçirib. Hökumət buna əlavə olaraq üç şəhər və beş rayonda 
araşdırma aparıb. Uşaq əməyi problemi ilə bağlı yeni təşəbbüslərə baxmayaraq, Azərbaycan 
qanunda uşaq əməyinin ən pis formalarını aradan götürməyi ləngidən reqressiyanı tətbiqə davam 
etdiyinə görə minimal inkişaf qeyd etmiş sayılır. Hökumət 2017‐ci ildə, iş yerlərindəki təftişlər də 
daxil olmaqla əmək yoxlamalarını əhatə edən moratoriumun müddətini 2021‐ci ilə qədər uzatdı. 
Müfəttişlər şikayətlərə cavab verə bilsə də, proaktiv və iş yerində təftiş mexanizmlərinin olmaması iş 
yerlərində uşaq əməyi qanunlarının potensial pozulmasının müəyyənləşdirilməməsinə yol aça bilər. 
Azərbaycanda uşaqlar kommersial seksual istismar və zorakı dilənçilik də daxil olmaqla uşaq 
əməyinin ən pis formalarında işləyirlər. Uşaqlar eyni zamanda kəndtəsərrüfatında da uşaq əməyi 
təmin edirlər. Qanuni müdafiə ancaq yazılı iş müqaviləsi olan işçilərə tətbiq edildiyi üçün müstəqil 
işləyən uşaqlar və rəsmi iş əlaqələrinin xaricində işləyənlər istismar qarşısında zəif vəziyyətdə 
qalırlar. Həmçinin, Ailə, Qadın və Uşaq Problemləri üzrə Dövlət Komitəsi daxil olmaqla əlaqələndirici 
qurumlar öz mandatlarını təsirli şəkildə həyata keçirmək üçün lazım gələn qabiliyyət və aydın qanuni 
səlahiyyətə malik deyildir. Buna əlavə olaraq, kəndtəsərrüfatı sektorunda uşaq əməyi problemi üzrə 
hökumət proqramları da problemin həcmi nəzərdə tutulduqda, yetərli olmaya bilər.  
 
I. Uşaq Əməyindən Ən Çox İstifadə Olunan Sahələr və Bunun Sektorlara Paylanması 

Azərbaycanda uşaqlar kommersial seksual istismar və zorakı dilənçilik də daxil olmaqla uşaq 
əməyinin ən pis formalarında işləyirlər. Uşaqlar eyni zamanda kəndtəsərrüfatında uşaq əməyi təmin 
etməklə üzləşirlər. (1‐10) Cədvəl 1 Azərbaycanda uşaqların işləməsi və təhsilinə dair açar 
indikatorları təmin edir. 

Cədvəl 1. Uşaqların İş və Təhsili Haqqında Statistika 

Uşaqlar  Yaş  Faiz 

İşləyənlər (% və əhali sayı)  5 ‐ 14  4.5 (70,034) 

Sektorlara Görə Uşaqlar və İş  5 ‐ 14   

Kəndtəsərrüfatı    91.9 

Sənaye    0.8 

Xidmətlər    7.2 

Məktəbə Gedənlər (%)  6 ‐14  94.3 

Cədvəl 1. Uşaqların İş və Təhsili Haqqında Statistika 

Uşaqlar  Yaş  Faiz 

Həm İşləyib Həm Məktəbə Gedənlər (%)  7 ‐ 14  4.9 

İlk Məktəbi Bitirmə Faizi (%)    100.2 

İlk məktəbi bitirmə faizi üçün qaynaq: 2018‐ci ilin məlumatı, UNESCO Statistika İnstitutu tərəfindən 

2020‐ci ildə nəşr edilib. (11) 
Digər məlumatlar üçün qaynaq: Beynəlxalq Əmək Təşkilatının 2005‐ci ildə Uşaq Əməyi 
Araşdırmasındakı statistikaların analizi. (12) 

Cədvəl 2 mövcud məlumatın nəzərdən keçirilməsinə əsasən, uşaqların sektorlara görə iş və 
fəaliyyətləri haqqında ümumi məlumat təmin edir.  

Cədvəl 2. Uşaqların Sektorlara Görə İş və Fəaliyyəti Haqqında Ümumi Məlumat 

Sektor/Sənaye  Fəaliyyət 

Kəndtəsərrüfatı  Pambıq, çay və tütün istehsalatı daxil olmaqla əkinçilik † (1,4‐10) 
____________________________________________________ 
Kartof yığmaq (13) 

Sənaye  İnşaat, naməlum fəaliyyətlər (14) 

Xidmətlər  Dilənçilik, satıcılıq, çamadan daşımaq və metal qırıntısı yığmaq daxil 
olmaqla küçə işləri (1,3,13,15)   

Maşın yuma və təmiri (5,6,14,16)  

Uşaq Əməyinin Ən Pis 
Formalarının 
Kateqoriyaları‡ 

Bəzən insan alverçiliyinin nəticəsi olan kommersial seksual istismar (1‐5)     

Zorakı dilənçilik (1‐5,10,16)      

† Beynəlxalq Əmək Təşkilatı (ILO) 182. Kodunun 3(d) Maddəsində olduğu kimi, milli qanunvericilik və 
qaydalarda təhlükəli kimi qəbul edilmiş işlər. 
‡ ILO Kod 182 Maddə 3(a)–(c) altında uşaq əməyinin ən pis forması adlandırılan uşaq əməyi. 

Azərbaycanda uşaq əməyindən kəndtəsərrüfatı sahəsində istifadə olunmasına baxmayaraq hazırda 
bu və ya digər sektorlarda işləyən uşaqların sayına işarə edən məhdud məlumat vardır. (1,4,10) 
2019‐cu ildə də 2018‐ci ildə olduğu kimi, yaşı 15‐dən az olan uşaqlar ailələrinin gəlirini artırmaq 
məqsədilə valideynləri ilə bir yerdə pambıq yığdılar. Buna baxmayaraq, pambıq yığmaq sahəsində 
uşaq əməyindən istifadə edilməsi hallarının nə qədər yayqın olduğu bilinmir. (4,17‐19) 

Azərbaycanda məhsul istehsalı qısmən “öncəlik” sistemi ilə idarə olunur ki, bununla fermerlərin 
hökumətin yüksək öncəlikli təyin etdiyi bir ya da daha artıq məhsulu istehsal edib‐etmədikləri 
nəzərdə tutularaq onların kəndtəsərrüfatı subsidiyalarından, xidmətlərindən və suvarma suyu kimi 
ictimai qaynaqlardan istifadə etmələri müəyyən şərtlərə tabe olur. Hazırda öncəlikli məhsullara 
pambıq, tütün, qənd çuğunduru, fındıq, pamidor, digər meyvə və tərəvəz daxildir. (4) Bəzi hallarda 
regional və yerli rəsmi məmurlar bu öncəlikli məhsullardan bir ya da daha çoxunun istehsal 
hədəflərinin gerçəkləşdirilməsi üçün yetərli əmək qüvvəsini tapmaqdan məsul tutulub. (20‐23,24,25) 
Bu sistem fermerlər və yerli məmurların, təyin edilmiş məhsulların istehsal hədəfini gerçəkləşdirməyi 

qaranti edə bilmək məqsədilə uşaq əməyi və zorakı əmək də daxil olmaqla əmək istismarçılığına 
müraciət etmələri təhlükəsinə zəmin yaradır. (19,25) 

Azərbaycanda uşaqlar yerli seksual istismara məruz qalır. (1,2,26) Əksər hissəsi hökumətin 
yetimxanalarından və islah evlərindən buraxılandan sonra evsiz qalan uşaqlar ilə təcrid edilmiş 
icmaların uşaqları insan alverçiliyinə qarşı xüsusilə zəifdir. (1,2,26,27) Sərhəd yaxınlarındakı 
qəsəbələrdə və şəhərdən kənar yoxsul yerlərdə yaşayan uşaqlar da insanalverçiliyinə qarşı daha 
zəifdir. (1,2,28)   

Təhsil Qanununun 5‐ci maddəsinin pulsuz universal təhsilə təminat verməsinə baxmayaraq, 
şəxsiyyət vəsiqəsi olmayan ya da əlil uşaqlar normal təhsilə yiyələnməkdə çətinliklərlə üzləşirlər. 
Şəxsiyyət vəsiqəsi olmayan uşaqlar məktəblərə qeyd ola bilmir. Hər il sığınacaq yerlərə pənah 
gətirən az yaşlı uşaqların 35‐40 faizinin şəxsiyyət vəsiqəsi yoxdur. (4) Şəxsiyyət vəsiqəsini təmin 
etmək üçün lazım gələn məhkəmə işləri 2 ya da daha çox il çəkə bilər və uşaqlar bu müddət ərzində 
məktəbə gedə bilmir. Dövlətə məxsus sığınacaqlarda, şəxsiyyət vəsiqələrini gözləyən sənədsiz 
uşaqlara şəxsi təhsil təmin edilsə də, QHT‐lərin idarəsindəki sığınacaqlar belə xidmətləri təmin edə 
biləcək imkanlara sahib deyildir. (4) Əlil uşaqların təhsil sahəsində üzləşdikləri əngəllərə məktəblərin 
fiziki strukturunun çatımı çətinləşdirməsi, müəllimlərin inklüsiv təhsillə bağlı xüsusi təlimlə təmin 
edilməməsi və əlil şəxslər ilə Roma etnik icmasına daxil uşaqlara qarşı ümumi ictimai stiqma daxildir. 
(1,29,30) Əlavə olaraq, şəhər ətrafı yerlərdə uşaqların məktəb təhsilində iştirak etmə faizi azdır. (1) 
Məktəbə getməyən uşaqlar isə uşaq əməyindən istifadə edilməsinə qarşı zəif vəziyyətdə qalırlar. 

II. Uşaq Əməyinin Hüquqi Çərçivəsi  

Azərbaycan uşaq əməyi üzrə əsas beynəlxalq konvensiyaların hamsını təsdiq etmişdir (Cədvəl 3). 

Cədvəl 3. Uşaq Əməyi Üzrə Beynəlxalq Konvensiyaların Ratifikasiyası 

Konvensiya  Ratifikasiya 

ILO C. 138, Minimum Yaş  ✓ 
ILO C. 182, Uşaq Əməyinin Ən Pis Formaları   ✓ 
UN CRC  ✓ 
UN CRC Silahlı İxtilaf üzrə İxtiyari Protokol   ✓ 
UN CRC Uşaqların Satılması, Fahişəliyi və Pornoqrafiyası üzrə İxtiyari Protokol   ✓ 
İnsan Alverçiliyi üzrə Palermo Protokolu  ✓ 

Hökumət uşaq əməyi üzrə qanun və qaydalar qəbul edib. (Cədvəl 4). Bununla yanaşı, Azərbaycanın 
hüquqi çərçivəsində, işləmək üçün minimum yaş da daxil olmaqla uşaqların uşaq əməyinin ən pis 
formalarından yetərli dərəcədə müdafiəsinə əngəl olan nöqsanlar mövcuddur.  

Cədvəl 4. Uşaq Əməyi Üzrə Qanun və Qaydalar 

Standart 
Beynəlxalq 
Standartlara 
Uyğun 

Yaş   Qanun 

İş Üçün Minimum Yaş  Yox  15  Əmək Məcəlləsi Maddə 42 (31)  

Təhlükəli İş Üçün Minimum Yaş  Bəli  18  Əmək Məcəlləsi Maddə 250 (31)  

Uşaqlara Yasaq Olan Təhlükəli 
Peşə və ya Fəaliyyətlərin 
Müəyyənləşdirilməsi 

Bəli    Əmək Məcəlləsi Maddə 98, 250–252; 2000‐ci il 
Nazirlər Kabineti Dekret 58; Uşaq Hüquqları üzrə 
Qanun Maddə 9 (31‐33) 

Zorakı Əməyin Yasaqlanması  Bəli    Konstitusiya Maddə 35; Cinayət Məcəlləsi Maddə 
144‐2 (34,35) 

Uşaq Alverçiliyinin 
Yasaqlanması 

Bəli    İnsan Alverçiliyi Üzrə Qanun; Cinayət Məcəlləsi 
Maddə 144‐1 və 144‐3(35,36) 

Uşaqların Kommersial Seksual 
İstismarının Yasaqlanması 

Yox    Cinayət Məcəlləsi Maddə 171 (35) 

Uşaqlardan Qeyri Qanuni 
Fəaliyyətlərdə İstifadə 
Edilməsinin Yasaqlanması 

Bəli    Uşaq Hüquqları Qanunu Maddə 28; Cinayət 
Məcəlləsi Maddə 170 (33,35) 

Könüllü Dövlət Hərbi Xidməti 
Üçün Minimum Yaş 

Bəli  19  Hərbi Vəzifə və Hərbi Xidmət üzrə Qanun Maddə 
36 (37) 

Hərbi İdarənin (Dövlət) 
Uşaqları Məcburi Xidmətə 
Cəlb Etməsinin Yasaqlanması 

Bəli    Hərbi Vəzifə və Hərbi Xidmət üzrə Qanun 
Maddə2–3və 12 (37) 

       

Azərbaycanın Əmək Qanunu sadəcə yazılı iş müqaviləsi olan işçilərə tətbiq edilir. (31,39) Hökumət 
2014‐cü ildə müqaviləsiz əmək qüvvəsindən istifadə olunmasına qarşı inzibati və kriminal cəzalar 
qəbul edib və eyni zamanda işə götürənlərin iş müqavilələrinin hamsını bir elektron məlumat 
bazasına qeyd etmələri üçün inzibati tələblər tətbiq edib. (31,35) Beləliklə işləyən uşaqların hamsının 
müqaviləli işləməyinə təşəbbüs göstərilərək işləyən uşaqların müdafiəsi gücləndirilsə də, müstəqil 
işləyən uşaqlar, rəsmi iş əlaqələri xaricində işləyən uşaqlar və xüsusilə küçələrdə işləyənlər ilə uşaq 
dilənçilər müdafiəsiz qalır. (7,38,40) 

Qeyri Rəsmi Silahlı Qrupların 
Hərbi Xidmətə Cəlb 
EtməsininYasaqlanması 

Yox     

Məcburi Təhsil Yaşı  Bəli  15  Təhsil Qanunu Maddə 5 və 19 (38) 

Pulsuz Rəsmi Təhsil  Bəli    Təhsil Qanunu Maddə 5; Uşaq Hüquqları 
üzrə Qanun Maddə 22 (33,38) 

Uşaqların kommersial seksual istismarını cinayət sayan qanunlar yetərli deyildir. Çünkü Cinayət 
Məcəlləsinin 171‐ci Maddəsinə görə, bir uşağın daxil olduğu fahişəlik cinayətində uşaqları əhatə 
edən fahişəlikdən istifadə edənlər (müştərilər) cinayetkar sayılmır.Eyni şəkildə, bir uşağın “qeyri 
əxlaqi fəaliyyətlərə” daxil olmasının cinayət sayılması ilə yanaşı, bir uşaqdan pornoqrafiya istehsalı ya 
da pornoqrafiya ifası məqsədilə istifadə olunması, cəlb ya da təklif edilməsi aydın şəkildə cinayət 
kimi göstərilmir. (35) 

III. Uşaq Əməyi Üzrə Qanunların Tətbiqi  

Hökumət uşaq əməyi üzrə qanun və qaydaların tətbiq edilməsi məqsədilə dövlət idarələri yaradıb 
(Cədvəl 5). Bununla yanaşı, Azərbaycanda milli səviyyədə iş yeri yoxlamalarının olmamağı uşaq 
əməyi qanunlarının tətbiqinə mane törədə bilər.  

Cədvəl 5. Uşaq Əməyi Qanununun Tətbiqindən Məsuliyyət Daşıyan Agentliklər  

Təşkilat/Agentlik  Vəzifəsi 

Əmək və Əhalinin Sosial 
Müdafiəsi Nazirliyi  
(ƏVƏSMN) 

Dövlət Əmək Yoxlaması Xidməti vasitəsilə uşaq əməyinin ən pis formaları üzrə 
əmək qanunlarını tətbiq edir.(1,39) 

Daxili İşlər Nazirliyi 
(DİN) 

Uşaq alverçiliyi və dilənçiliyi daxil olmaqla ictimai təhlükəsizlik və kriminal 
cinayətlərdən məsuliyyət daşıyan mərkəzi icraçı idarə kimi fəaliyyət göstərir. 
(1,39) İnsan Alverçiliyi ilə Mübarizə İdarəsi (ATD) vasitəsilə insan alverçiliyi 
qanunlarını tətbiq edir, insan alverçiliyi qanununa zidd hərəkətləri təhqiq edir 
və uşaqlardan qeyriqanuni fəaliyyətlərdə istifadə olunması ilə əlaqədar cinayət 
qanunlarını tətbiq edir. (1,3) İnsan alverçiliyinin qurbanı olan uşaqların 
məktəbə göndərilməsi, əylənmə‐dincəlmə fəaliyyətlərində iştirak etməsi və 
lazımı sənədlərə yiyələnmələrində yardım göstərilməsi üçün sosial xidmətlərə 
yönləndirir. (1) 

İnsan Alverçiliyi Üzrə 
Milli Müraciət 
Mexanizmi (NRM) 

İnsan alverçiliyi qurbanlarını əlaqədar idarəyə yönləndirib onların hüquqlarının 
müdafiəsini təminat altına alır. (41,42) İnsan alverçiliyi hadisələrini istintaq 
üçün İnsan Alverinə Qarşı Mübarizə İdarəsinə göndərir.  (1) 

Qaynaqlar raport müddətində hüquq mühafizə agentlikləri arasında koordinasiyanın olmadığını 
bildirdi. (1,2,4) 

III.  Əmək Qanununun Tətbiqi 

2019‐cu ildə Azərbaycanda ölkə miqyasında işyeri yoxlamalarının həyata keçirilməməsi uşaq əməyi 
üzrə qanunlarının tətbiq edilməsinə əngəl törətmiş ola bilər. (Cədvəl 6). 

Cədvəl 6. Uşaq Əməyi ilə Bağlı Əmək Qanununu Tətbiqat Səyləri  

Əmək Qanununun Təqbiqinə Ümumi Baxış   2018  2019 

Əmək Yoxlamasının Maliyyələşdirilməsi  Bilinmir(1)  Bilinmir 

Əmək Müfəttişlərinin Sayı  232 (1)  177 (43) 

Cəza Müəyyənləşdirməkdə Səlahiyyətli Müfəttişlik   Bəli (1,44)  Bəli (45,46) 

Cədvəl 6. Uşaq Əməyi ilə Bağlı Əmək Qanununu Tətbiqat Səyləri  

Əmək Qanununun Təqbiqinə Ümumi Baxış   2018  2019 

Əmək Müfəttişlərinin İlkin Treninqi   Bəli(1)  Bəli(10) 

Uşaq Əməyi Üzrə Yeni Qanunlarla Bağlı Treninq   Bəli (1)  ‐ 

Güncəlləmə Kursları Təmin Edildi  Bəli (1)  Bəli 

Həyata Keçirilən Əmək Yoxlamalarının Sayı   0 (1)  0 (45,46) 

İşyerindəki Yoxlamaların Sayı  0 (1)  0 (45,46) 

Müəyyənləşdirilən Əmək Qanunu Pozuntularının Sayı  5 (1)  9 (10) 

Cərimələndirilən Uşaq Əməyi Pozuntularının Sayı   0 (1)  9 (10) 

Uşaq Əməyi Cəzalarından Tətbiq Edilənlərin Sayı   0 (1)  Bilinmir 

Müntəzəm Həyata Keçirilən Yoxlamalar  Yox (1)  Yox (45,46) 

Müntəzəm Həyata Keçirilən Hədəfli Yoxlamalar  Yox (1)  Yox (45,46) 

Xəbərsiz Yoxlamaq Üçün Verilən İcazələr  Yox (1,44)  Yox (45,46) 

Xəbər Vermədən Keçirilən Yoxlamalar   Yox (1)  Yox (45,46) 

Mövcud Şikayət Mexanizmi  Bəli (1,44)  Bəli (45,47) 

Əmək İdarələri və Sosial Xidmətlər Arasında Mövcut Olan Qarşılıqlı 
Müraciət Mexanizmi  

Bəli (39)  Bəli (39) 

Hökumət 2016‐cı ildə geniş həcmli anti‐korrupsiya səylərinin bir hissəsi kimi, müntəzəm və xəbərsiz 
əmək yoxlamalarının hamsını dayandırdı. 2017‐ci ildə həmin moratorium, kiçik və orta həcmli 
biznesin inkişafını təşviq etmək fəaliyyətləri çərçivəsində 2021‐ci ilədək uzadıldı. (1,46,47,48) Dövlət 
Əmək Müfəttişliyi Xidmətinin (DƏMX) yenə də şikayətləri qəbul etməsinə və cavab verə bilməsinə 
baxmayaraq, bu cavab iş yerində yoxlamanı əhatə edə bilməz. DƏMX bunun əvəzinə şikayetlər 
haqqında, üstünə şikayət edilən işverəndən və əgər lazım gəlsə əlaqədar işçilərdən məlumat 
istəyərək təhqiqat aparır. (45,46,48) Müfəttişlər əldə etdikləri məlumata əsasən pozuntuları 
müəyyənləşdirir və uyğun cəzaları tətbiq edirlər. DƏMX şəxslər əleyhindəki cəzaları birbaşa tətbiq 
edə bilər lakin şirkətlər əleyhindəki cəzaların müəyyənləşdirilməsi üçün məhkəməyə müraciət 
etməlidir. (46) DƏMX eyni zamanda əmək müqavilələrinin elektron məlumat bazasının monitorinqi 
yolu ilə potensial minimum yaş pozuntularını müəyyənləşdirə bilər, lakin hazırda bu yolla 
müəyyənləşdirilən pozuntularla əlaqədar cəza tətbiq etmək səlahiyyətinə sahib deyildir. Bununla 
yanaşı hökumət bir qanun layihəsi hazırlayıb və bu layihə təsdiq ediləndən sonra əmək 
müfəttişlərinin elektron əmək müqavilələrinə əsasən müəyyənləşdirilən pozuntular səbəbilə cəza 
tətbiq etmələri mümkün olacaq. (46) 

Əmək müfəttişlərinin sayı Azərbaycanın 5 milyondan çox əmək qüvvəsi üçün ehtimal ki yetərli deyil. 
ILO‐nun keçid dövrüdəki iqtisadiyyatlar üçün hər 20,000 işçiyə bir müfəttiş məsləhətinə əsasən 
Azərbaycana təqribən 256 əmək müfəttişi lazımdır. (49,50) Dövlət xadimləri də müfəttiş sayının 
Azərbaycanda uşaq əməyi qanunlarının tam tətbiqi üçün yetərli olmadığı fikrindədir. (51) 

2019‐cu ildə DƏMX‐ə toplam 8512 şikayət gəlib ki bunların təqribən 35 faiziniDaxili İşlər Nazirliyi 
(DİN) ilə inşaat sektorunda elektron iş müqavilələrinin monitorinqini aparan Azərbaycan Xidmət və 
Qiymətləndirmə Şəbəkəsi kimi digər dövlət qurumları tərəfindən yönləndirilən şikayətlər təşkil edir. 
(45,46) DƏMX əmək qanunlarının 625 dəfə tapdalandığını müəyyənləşdirmişdir. DƏMX bu 
pozuntuların 556‐sına toplam təqribən 531,235 dollar (903,100 manat) cərimə kəsmişdir. 
Məhkəmələr 69 hadisə üçün cərimə kəsmişdir ki bunun təqribən toplamı 700,588 dollardır 
(1,191,000 manat). (43,45) Əmək müfəttişləri, hamsı iş üçün qəbul edilmiş minimum yaşın altında 
işləyən toplam 9 uşağı əhatə edən 7 uşaq əməyi qanunu pozuntusunu müəyyənləşdirmişdir. İki uşaq 
nəqliyyat, iki uşaq maşın təmiri, biri satış və biri də yemək hazırlanması sektorunda işləyirdi. (10,47) 
DƏMX bu pozuntuların nəqliyyat, maşın təmiri və satış sahəsindəkilərin hər biri üçün təqribən 682 
dollar (1160 manat) cərimə kəsdi. (10) DƏMX iaşə sektorunda işləyən uşağın təhlükəli şəraitdə 
işlədiyini müəyyənləşdirdiyi üçün təqribən 1765 dollar (3000 manat) cərimə təyin etdi. (52,53) 

Kriminal Hüquq Mühafizə 

Azərbaycanın hüquq mühafizə orqanları 2019‐cu ildə uşaq əməyi ilə mübarizə fəaliyyətləri göstərib. 
(Cədvəl 7). Bununla yanaşı, kriminal hüquq mühafizə orqanlarının əməliyyatları arasında mövcud 
olan nöqsanlar, istintaqın planlaşdırılması da daxil olmaqla kriminal qanunların yetərli şəkildə tətbiq 
edilməsinə mane törədə bilər. 

Cədvəl 7. Uşaq Əməyi Üzrə Hüquq Mühafizənin Səyləri  

Hüquq Mühafizəyə Ümumi Baxış  2018  2019 

Yeni Kriminal Müfəttişlər Üçün İlkin Treninq  Bəli (1)  Bəli (10) 

Uşaq Əməyinin Ən Pis Formaları Üzrə Yeni Qanunlarla Bağlı Treninq  Bəli (1)  ‐ 

Təmin Olunan Güncəlləmə Kursları   Bilinmir (44)   Bəli (15,27) 

İstintaqların Sayı  1500 (1)  Bilinmir 

Müəyyənləşdirilən Pozuntuların Sayı  450 (1)  3 (4) 

Başladılan Məhkəmə İşləri  0 (1)  8 (4) 

İttihamların Sayı  0 (1)  1 (4) 

Uşaq Əməyinin Ən Pis Formaları ilə Bağlı İşlərə Verilən Cəzalar  Yox (26)  Bəli (4) 

Kriminal İşlər Üzrə İdarələr və Sosial Xidmətlər Arasında Mövcud Olan 
Qarşılıqlı Müraciət Mexanizmi 

Bəli (1)  Bəli (42) 

2019‐cu ildə polis dilənçiliyə vadar edilən bir uşaq ilə kommersial seksual istismara məruz buraxılmış 
bir uşağı müəyyənləşdirərək hər ikisinin işini məhkəməyə bildirmişdir. (4,27) DİN‐in 2018‐ci ildə 
müəyyənləşdirdiyi və məhkəməyə həvalə etdiyi zorakı dilənçilik hadisəsi 2019‐cu ilin Dekabr ayında 
nəticələnmiş və cinayətkar 7 il yarım müddətinə həbsə məhkum edilmişdir. (4) Buna əlavə DİN, QHT‐
nin 2018‐ci ildə hüquq mühafizə orqanına bildirdiyi bir zorakı dilənçilik hadisəsinin ilkin istintaqını 
tamamlamışdır. Bu məsələ hazırda Bakı Ağır Cinayətlər Məhkəməsində gözləyir. (42) DİN rəsmi 
xadimlərinin, hüquq mühafizə orqanları tərəfindən 2018‐ci ildə müəyyənləşdirilən 5 uşağın 
kommersial seksual istismarı ilə bağlı cəzalandırma işi üçün müraciət edildiyini bildirmələrinə 
baxmayaraq, bu məhkəmə işlərinin statusu bilinmir. (4) 

Raport müddəti zamanında DİN daxilindəki İnsan Alverinə Qarşı Mübarizə İdarəsinin işçiləri insan 
alverçiliyi sahəsində 37 yerli və 14 beynəlxalq treninqdə iştirak ediblər. Ədliyyə Nazirliyinin insan 
alverçiliyi haqqında təşkil etdiyi treninqlərdə də 29 hakim, 9 vəkil, 7 prokuror və 8 DİN işçisi iştirak 
edib. (27) 

Valideynlərin uşaqlarını dilənçiliyə ya da küçələrdə işləməyə məcbur buraxmasına ümumiyyətlə 
kriminal cinayət kimi deyil ailə məsələsi kimi yanaşılıb. Bu səbəbdən də belə hadisələr kriminal 
istintaq və cəzalandırmaq üzərə hüquq mühafizə orqanları əvəzinə ümumiyyətlə Yetkinlik Yaşına 
Çatmayanların İşləri və Hüquqlarının Müdafiəsi üzrə Komissiyaya tapşırılıb.  (1,27,47) QHT‐lər eyni 
zamanda polislərin, onlara həvalə edilən zorakı dilənçilik hadisələrinin çoxunu təhqiq etməyi rədd 
etdiklərini və uşaq əməyi təmin etdikləri müəyyənləşdirilən uşaqların hüquq mühafizə işçiləri 
tərəfindən də müəyyənləşdirilmələrindən sonra demək olar derhal işləməyə davam etdiklərini 
bildirirlər. (4,29,51) Buna əlavə, uşaq əməyi qanununun tətbiq edilməsi ilə bağlı səylər Bakı 
şəhərində mərkəzləşir və paytaxtın xaricindəki yerlərdə ancaq bir neçə istintaq həyata keçirilib. (26)  

IV. Hökumətin Uşaq Əməyi Üzrə Səylərinin Koordinasiyası 

Hökumət uşaq əməyi ilə bağlı səylərini əlaqələndirmək üçün mexanizmlər təşkil edib (Cədvəl 8). 
Bununla yanaşı, mandatların səmərəli şəkildə gerçəkləşdirilməsi də daxil olmaqla, uşaq əməyi ilə 
bağlı səylərin təsirli şəkildə əlaqələndirilməsinə əngəl olan çatışmazlıqlar mövcuddur. 

Cədvəl 8. Hökumətin Uşaq Əməyi ilə Bağlı Səylərini Əlaqələndirən Əsas Mexanizmlər 

Əlaqələndirən Orqan  Vəzifəsi &Təsviri 

Yetkinlik Yaşına 
Çatmayanların İşləri və 
Hüquqlarının Müdafiəsi 
üzrə Komissiya 

Uşaqları uşaq əməyinin ən pis formalarından qorumaq üçün milli 
səviyyədə siyasəti əlaqələndirir. (4) Nazirlər Kabinetindədir və ayrı 
rayonların İcraçı Komissiyalarındakı rayon səviyyəsində Yetkinlik Yaşına 
Çatmayanların İşləri və Hüquqlarının Müdafiəsi üzrə Komissiyaların milli 
səviyyədəki idarəsi kimi fəaliyyət göstərir. Yetkinlik Yaşına Çatmayanların 
İşləri və Hüquqlarının Müdafiəsi üzrə Milli Komissiya2019‐cu ildə iki dəfə 
görüş keçirib. (4)   

İnsan Alverçiliyinə Qarşı 
Mübarizə üzrə Milli 
Koordinator və Qurumlar 
Arası Komissiya 

İnsan alverçiliyi ilə mübarizə siyasətini əlaqələndirir və İnsan Alverçiliyi ilə 
Mübarizə üzrə Milli Fəaliyyət Planının tətbiqinə nəzarət edir. 
(4) Araşdırmada raport müddətində bu koordinasiya orqanının aktiv 
olub‐olmadığı müəyyənləşdirilə bilməmişdir. 

Ailə, Qadın və Uşaq 
Problemləri üzrə Milli 
Komitə (AQUPÜMK) 
 

Uşaq əməyi üzrə araşdırmalar da daxil olmaqla uşaqlarla əlaqədar 
siyasəti əlaqələndirir. Uşaqlarla əlaqədar siyasəti əlaqələndirmək və 
şəhərdən kənar yerlərdə uşaq və ailələrin vəziyyəti barədə məlumat 
yığmaq məqsədilə xüsusilə rayon səviyyəsindəki İcra Komissiyaları 
olmaqla yerli idarələrlə əməkdaşlıq aparır. (4) 2019‐cu ildə siyasət 
səylərinin koordinasiyasını məlumatlandırmaq üçün üç şəhər və beş 
rayonda uşaq əməyi ilə bağlı araşdırma aparıb. (4,15) Eyni zamanda Bakı 
şəhəri ilə dört rayonda polis və yerli rəsmi məmurlara uşaq əməyi 
haqqında treninqlər təmin edir. (15,27) 

Yetkinlik Yaşına Çatmayanların İşləri və Hüquqlarının Müdafiəsi üzrə Komissiyanın həm milli həm də 
yerli səviyyədə mövcudiyyətinə baxmayaraq, aparılan araşdırmada bu milli və yerli koordinasiya 
orqanları arasında bir əlaqə müəyyənləşdirilə bilməmişdir. Qaynaqlar, Ailə, Qadın və Uşaq 
Problemləri üzrə Milli Komitənin (AGUPÜMK) bir koordinasiya orqanı kimi ancaq məhdud təsirinin 
olduğunu bildirir. (4,51) AGUPÜMK işçiləri uşaq əməyi və uşaqların rifahı ilə əlaqədar olaraq digər 
dövlət qurumlarına təlimat vermək üçün qanuni səlahiyyətlərinin olmadığını və bunun da öz 
növbəsində AGUPÜMK‐nin müxtəlif qurumlar arasında siyasəti uyğunlaşdırmaq qabiliyyətini 
məhdudlaşdırdığını bildiriblər. (51) AGUPÜMK‐nin rayon səviyyəsindəki İcra Komitələri ilə uşaqlarla 
əlaqədar siyasət və araşdırmanın koordinasiyasını həyata keçirmək səlahiyyəti olsa da bunu 
gerçəkleşdirmək üçün məhdud imkana sahibdir. (4) 

V.  Hökumətin Uşaq Əməyi ilə Əlaqədar Siyasəti 

Hökumət uşaq əməyi ilə əlaqədar siyasət müəyyənləşdirib (Cədvəl 8). Bununla yanaşı uşaq əməyinin 
ən pis formaları da daxil olmaqla uşaq əməyini əhatə edən səylərə əngəl törədən siyasət nöqsanları 
mövcuddur. 

Cədvəl 9. Uşaq Əməyi ilə Əlqədar Əsas Siyasət  

Siyasət  Təsvir 

Azərbaycan Gəncliyi üzrə 
Dövlət Proqramı (2017–
2021) 

Hökumətin gəncliyin inkişafı ilə əlaqədar siyasətinə yol göstərir və buna 
gənclər arasında insan alverçiliyi təhlükəsi haqqında sayıqlığın 
artırılmasına dair bir maddə də daxildir. (54) Gənclik və İdman Nazirliyi 
bu siyasətin bir hissəsi kimi gənclər üçün 2019‐cu ildə, davam etdirilə 
bilən hədəflər və insan hüquqları üzrə treninqlər tərtib etmişdir. (55)  

Azərbaycan 
Respublikasında Resmi 
Statistikaların İnkişafı üzrə 
Dövlət Proqramı (2018–
2025) 

Milli statistika sisteminin inkişaf etdirilməsi və mükəmməlləşdirilməsini 
qarşıya məqsəd qoyub.  Bu, uşaq əməyinin tədqiq edilməsi üçün 
metodologiya inkişaf etdirilməsi və Azərbaycanda uşaq əməyindən nə 
dərəcədə istifadə olunduğuna dair araşdırmalar aparılmasını həyata 
keçirmək üçün bir fəaliyyət maddəsini əhate edir. (56) AQUPÜMK 2019‐
cu ildə üç şəhər və beş rayonda uşaq əməyi üzrə araşdırma aparan vaxt 
bir uşaq əməyi anket metodologiyasını təcrübə etmişdir. (15)   

Əlil Uşaqlar Üçün İnklüsiv 
Təhsilin İnkişaf Etdirilməsi 
üzre Dövlət Proqramı 
(2018–2024) 

Əlil uşaqlar üçün inklüsiv təhsil imkanı yaratmağı qarçıya məqsəd 
qoyub. Hazırda 9 rayonda müəllimlərə inklüsiv metodlar haqqında 
treninq keçmək üçün regional qaynaq mərkəzlərini idarə edir. 
(4,39)  2019‐cu ildə əlil uşaqlara imkan təmin etmək məqsədilə 
məktəblərin infrastrukturunu təkmilləşdirib, valideynlərin inklüsiv təhsil 
xidmətlərindən xəbərdar olması üçün maarifləndirmə proqramlarını 
gerçəkləşdirib, 305 məktəb direktoru və 5000 müəllimə inklüsiv təhsil 
metodları barədə təlim keçib. (4)   

Hökumətin, Azərbaycan Gəncliyi üçün, insan alverçiliyi haqqında oyaqlığı artırmaq mandatını da 
əhatə edən Dövlət Proqramını qəbul etməsinə baxmayaraq, araşdırmada kəndtəsərrüfatında 
təhlükəli işlərdə uşaq əməyindən istifadə edilməsi və uşaqların dilənçiliyə məcbur edilməsi də daxil 
olmaqla uşaq əməyinin digər ən pis formaları ilə əlaqədar siyasət haqqında dəlil tapılmayıb. 
Həmçinin, hökumətin 2018‐ci ildə İnsan Alverçiliyi ilə Mübarizə üzrə yeni Milli Fəaliyyət Planını 
(2019–2023) hazırlamasına baxmayaraq, bu siyasət, raport müddətində Nazirlər Kabinetinin 

təsdiqini gözləyirdi və 2020‐ci ilə dək qüvvəyə minmədi. (4,62) Milli Fəaliyyət Planının layihəsi (2019–
2023) beynəlxalq məsləhətlər və Azərbaycanın insan alverçiliyi ilə mübarizə sahəsindəki QHT‐lərin 
tövsiyələrini birləşdirmişdi və müstəqil fəaliyyət maddələri üçün tətbiqat və əlaqələndirmə 
qurumlarını işarə edirdi. Bununla yanaşı planla bağlı proqramların qaynağı və maliyyə vəsaitinin 
miqdarı aydınca göstərilməmişdi ki bu da planın tam tədbiqi üçün lazım gələn maliyyə vəsaitinin 
tapılmaması ilə nəticələnə bilərdi. (4,57)      

VI. Uşaq Əməyi ilə Əlaqədar Sosial Proqramlar 

Hökumət 2019‐cu ildə uşaq əməyini aradan götürmək vəya ona mane olmaq hədəfini də əhatə edən 
proqramları maliyyələşdirdi və bunlarda iştirak etdi. (Cədvəl 9). Bununla yanaşı maliyyələşdirmə də 
daxil olmaqla bu sosial proqramlarda nöqsanlar vardır. 

Cədvəl 10. Uşaq Əməyi ilə Əlaqədar Əsas Sosial Proqramlar 

Proqram  Təsvir 

Yaxşı İş Ölkə 
Proqramı (2016–
2020) 

Yaxşı iş imkanlarını, ictimai müdafiəni və əmək idarə mexanizmlərini inkişaf 
etdirmək məqsədi daşıyır. Gənclərin işə yiyələnməsində mərkəzləşməni əhatə 
edir. (58) 2019‐cu ildə Əmək və Əhalinin Sosial Müdafiəsi Nazirliyinin (ƏVƏSMN) 
əmək müfəttişləri ilə digər işçiləri əmək müfəttişliyində ən yaxşı praktikalar 
haqqındakı ILO konfransında iştirak ediblər. (59)  

Az Yaşlılar Üçün 
Sosial Sığınacaqlar 
və Rehabilitasiya 
Mərkəzləri† 

ƏVƏSMN Bakı‐da küçə uşaqları da daxil zəif uşaqlara sığınacaq təmin edir. (4,39) 
2019‐cu ildə əməliyyatlarına davam edərək uşaqların təhsilə yiyələnmələrinə və 
şəxsiyyət vəsiqəsi almalarına yardım göstərib. (4)  

İnsan Alverçiliyi 
Qurbanlarına 
Yardım Mərkəzləri† 

Uşaqlar da daxil olmaqla insan alverçiliyi qurbanlarına bir başa sosial yardım və 
sosial yardım üçün yönləndirmə xidməti təmin edir. ƏVƏSMN tərəfindən 
maliyyələşdirilir. (46) 2019‐cu ildə Bakı və Göyçay ilə yanaşı ölkənin digər 
tərəflərindəki üç regional mərkəz də fəaliyyətinə davam edib. İnsan alverçiliyinə 
qarşı sayıqlığı artırmaq məqsədilə məktəb və bələdiyyələrdə treninq kursları keçib 
və sərhəd qapılarında tədbirlər təşkil edib. (27,46) 2019‐cu ildə psixoloji yardım 
göstərilən bir uşaq da daxil olmaqla 85 insan alverçiliyi qurbanına yardım göstərib. 
(43) 

Hədəfli Sosial 
Yardım Proqramı† 

ƏVƏSMN idarəsindəki proqram ailələrə nağd pul təmin edir.(1) Bu proqramın 
2019‐cu ildə ailələrə mənafə təmininə davam etməsinə baxmayaraq məhdud 
məlumatlar göstərir ki qeyri rəsmi inzibati ödənişlər yardıma möhtac olan ailələrin 
yardım ala bilmələrinə mane törədə bilər. 

DİN Şəxsiyyət 
Vəsiqəsi Proqramı† 

Küçə uşağı və ya insan alverçiliyi qurbanı ola biləcək sənədsiz uşaqları şəxsiyyət 
vəsiqəsi ilə təmin edir. (51) Araşdırmalarda raport müddətində proqramın tətbiq 
edilməsi üçün fəaliyyət göstərilib göstərilmədiyi müəyyənləşdirilə bilməmişdir. 

 
† Proqramı Azərbaycan hökuməti maliyyələşdirir.  
‡ Hökumətin uşaq əməyinin aradan qaldırılması ya da mane olunması hədəfini əhatə edə bilən 
başqa sosial proqramları olub. (2,39) 
 



 11

2019‐cu ildə Kəndtəsərrüfatı Nazirliyi fermerlere verdiyi treninqə kəndtəsərrüfatında uşaq əməyinə 
mane olunması haqqındakı məlumatı da əlavə edib. Kəndtəsərrüfatı Nazirliyi eyni zamanda pambıq 
yığımında uşaq əməyindən istifadə edilməməsi üçün addımlar atıb ki bunlara mexaniki pambıq yığan 
maşınlardan istifadə olunmasını təşviq etmək və yerli səlahiyyətli şəxslərə biçin vaxtı əməyin 
istismarına qadağa qoymaları üçün təlimat vermək də daxildir. (60) Bununla yanaşı, araşdırma, 
problemin həcmi nəzərdə tutulduqda bu səylərin həcminin yetərli olub‐olmadığını müəyyənləşdirə 
bilməmişdir. 
 
2019‐cu ildə Qeyri‐Hökumət Təşkilatlarına Dövlət Dəstəyi Şurası insan alverçiliyi qurbanları üçün 
sığınacaqları idarə edən QHT‐lərə 57,000 manat (təqribən 33,500 dollar) fond ayırıb və həmin QHT‐
lərin insan alverçiliyinə mane olunması və buna məruz qalanlara yardım göstərilməsi ilə əlaqədar 
layihələri üçün maliyyə vəsaitini də mühüm miqdarda artırıb. (27,42) Buna baxmayaraq, QHT‐lərin 
idarəsindəki həmin sığınacaqlara hökumətin yardımı müntəzəm olmamışdır. (2) Sığınacaqların 
direktorları deyir ki, maliyyə vəsaitinin təxmin edilə bilməməsi sığınacaqlarda uzun müddətli 
planlaşdırmaya və tutumu artırmaya mane olur. (2,54,61) Bu səbəblə, uşaq qurbanların xüsusi 
xidmət təmin edən müəssisələrə çatımı məhduddur. (51) Belə xidmətləri təmin edən bir QHT 
sığınacağı müntəzəm dövlət yardımı ala bilmir, dövlət fondu olmadığına və hökumətin qoyduğu 
məhdudiyyətlər səbəbilə xarici yardım əldə edə bilmədiyinə görə də işləyənlərin çoxu könüllü 
işləyirlər. (2,54,61) 
 
VII. Uşaq Əməyinin Aradan Götürülməsi Üçün Məsləhət Bilinən Hökumət Fəaliyyətləri 

Yuxarıdakı raporta əsasən Azərbaycanda uşaq əməyinin aradan götürülməsinin inkişafı üçün 
məsləhət bilinən fəaliyyətlər müəyyənləşdirilmişdir. (Cədvəl 10). 

Cədvəl 11. Uşaq Əməyinin Aradan Götürülməsi Üçün Məsləhət Bilinən Hökumət Fəaliyyətləri 

Sahə  Məsləhət Bilinən Fəaliyyət 
Məsləhət 
İl(lər) 

Hüquqi İş 
Çərçivəsi 

Yazılı iş müqaviləsi olmadan ya da rəsmi iş əlaqəsi xaricində və ya 
müstəqil işləyən uşaqlar daxil olmaqla işləyən uşaqların hamısının 
qanunla müdafiə edilməsini təminat altına alın.   

2011 – 2019 

  Qeyri‐dövlət silahlı qrupların 18 yaşından kiçik uşaqları cəlb etməsini 
cinayət sayaraq qadağan edin. 

2016 – 2019 

  Uşaqlardan fahişə kimi istifadə edilməsini və uşaqların pornoqrafiya 
istehsalatı və tamaşaları üçün istifadə olunmasını, cəlb edilmələrini və 
bu işlər üçün verilmələrini kriminal cinayət kimi qadağan edin. 

2019 

Tətbiqat  Şikayətlərə cavab vermək də daxil olmaqla müntəzəm, hədəfli və 
qabaqca xəbər verilmədən əmək yoxlamalarına yenidən başlayaraq 
uşaq əməyi qanunlarının tətbiq edilməsindən əmin olun. 

2016 – 2019 

  ILO‐nun texniki məsləhətinə əsasən yetərli sayda əmək 
müfəttişlərinin olmasını təmin edin. 

2016 – 2019 

  Fond səviyyəsi və xüsusilə uşaq əməyi pozuntuları səbəbilə yığılan 
cərimələr də daxil olmaqla əmək müfəttişliyinin əməliyyatları ilə bağlı 
məlumatı nəşr edin. 

2015 – 2019 

Cədvəl 11. Uşaq Əməyinin Aradan Götürülməsi Üçün Məsləhət Bilinən Hökumət Fəaliyyətləri 

Sahə  Məsləhət Bilinən Fəaliyyət 
Məsləhət 
İl(lər) 

  Kriminal hüquq mühafizə orqanlarının uşaq əməyinin ən pis formaları 
ilə bağlı istintaqlarının sayı haqqında məlumatı nəşr edin. 

2019 

  Polisə bildirilən potensial zorakı uşaq dilənçiliyi hadisələrinin hamsı 
haqqında istintaq apararaq uyğun gördükdə kriminal cəza kəsin. 

2019 

  Uşaqların yenidən uşaq əməyinə qayıtmamaları üçün onların uyğun 
görülən sosial mərkəzlərə ya da digər xidmətlərə göndərilmələrindən 
əmin olun.  

2018 – 2019 

  Əmək hüququ mühafizəçilərinin Bakı xaricində yetərli uşaq əməyi 
istintaqları keçirmələrini təmin edin. 

2018 – 2019 

  Uşaqları dilənməyə məcbur buraxmanın kriminal cinayət sayılmasını 
təmin edin.  

2018 – 2019 

Koordinasiya  Uşaq əməyi qanunlarının tətbiq edilməsi üçün hüquq mühafizə 
agentlikləri arasında koordinasiyanı artırın. 

2018 – 2019 

  Milli səviyyədəki Yetkinlik Yaşına Çatmayanların İşləri və Hüquqlarının 
Müdafiəsi üzrə Komissiya ilə Ailə, Qadın və Uşaq Problemləri üzrə 
Dövlət Komitəsinə dövlətin müxtəlif qurumları və səviyyələri arasında 
uşaqlarla əlaqədar siyasətlərin tətbiq edilməsinin koordinasiyasını 
təsirli şəkildə yerinə yetirmələri üçün səlahiyyətləndirilməsi də daxil 
olmaqla,koordinasiya mexanizmlərinin uşaq əməyini araşdırmalarını 
və uşaq əməyi ilə mübarizə aparmalarını təmin edin.  

2016 – 2019 

  İnsan Alverinə Qarşı Mübarizə Milli Koordinatoru ve Agentliklər Arası 
Komissiya daxil olmaqla koordinasiya orqanlarının aktiv olmalarını və 
vəzifələrini yerine yetirməyə səy göstərmələrini təmin edin. 

2019 

Hökumət 
Siyasəti 

Zorakı dilənçilik və kəndtəsərrüfatında təhlükəli iş kimi uşaq əməyinin 
ən pis formalarının hamsını əhatə edən siyasət qəbul edin.  

2016 – 2019 

  Əlaqədar proqramların tam tətbiqini təmin etmək üçün İnsan 
Alverçiliyi ilə Mübarizə Milli Fəaliyyət Proqramının lazımı kimi 
maliyyələşdirilməsini təmin edin. 

2014 – 2019 

  Kəndtəsərrüfatında uşaq əməyinin əngəllənməsi məqsədilə, öncəlikli 
məhsullara istehsal hədəfi qoyan siyasəti dəyişdirin. 

2019 

Sosial 
Proqramlar 

Siyasət və proqramları məlumatlandırmaq üçün uşaq əməyinin həcmi 
və təbiəti barədə məlumat yığın və nəşr edin. 

2013 – 2019 

  Əlil uşaqların təhsilə bərabər çatımını təminat altına alın.  2019 

  Təcrid edilmiş icmaların uşaqları ilə əlil uşaqların təhsilə bərabər 
hüquqda yiyələnmələrini təmin edin. 

2016 – 2019 

Cədvəl 11. Uşaq Əməyinin Aradan Götürülməsi Üçün Məsləhət Bilinən Hökumət Fəaliyyətləri 

Sahə  Məsləhət Bilinən Fəaliyyət 
Məsləhət 
İl(lər) 

  Zəif uşaqlar və ailələri üçün sosial proqramların həyata keçirilməsi 
üçün fəaliyyət göstərilməsindən və şərtlərə uyan ailələrin hamsının 
bu proqramlardan faydalana bilmələrini təmin edin.  

2019 

  Kendtəsərrüfatında uşaq əməyi ilə əlaqədar proqramları, problemin 
həcmini əks etdirəcək şəkildə artırın. 

2009 – 2019 

  QHT idarəsindəki insan alverçiliyi qurbanlarına yer verən 
sığınacaqların lazımı xidməti verə bilməsi üçün, yetərli və müntəzəm 
maliyyələşdirilməsini təmin edin.    

2015 – 2019 

